
Novos libros de Fina Casalderrey, Xavier Docampo, Neira Vilas, Miranda e Antonio Reigosa, entre outros

A literatura infantil ocupa gran parte
das novidades literarias do outono
Fernández Paz
cambia o seu
rexistro habitual
e publica unha
novela de adultos

Rodri García
REDACCIÓN

■Tempo de outono. As árbores
quedan núas, sen follas, e as li-
brerias enchense doutras follas,
das que forman os feixes de li-
bros que as editoriais galegas
empezan a por xa diante dos
posibles lectores. A literatura
infantil ocupa boa parte destas
novidades. Hai autores encadra-
dos no apartado xuvenil que
cambian de rexistro como é o
caso de Agustín Fernández Paz
que publicará a novela Noite de
voraces sombras (Xerais), ade-
mais de reeditar a súa obra Cos
pes no aire (Xerais) esta vez
con ilustracións de Miguelanxo
Prado.

A maioría dos autores de lite-
ratura infantil galega anuncian
novo libro ou reedicións para
este outono. Así, en Galaxia sae
Espantallo amigo, de Xosé Nei-
ra Vilas (do que Ir Indo publica-
rá en decembro unha biografía
escrita por Ramón Regueira),
As catro estacións, de Antonio
García Teijeiro, A verdadeira
historia do burro Feldespato, de
Xerardo Quintiá, e está a piques
de saír Desventuras dun lobo
namorado, de Fina Casalderrey,
unha autora que tamén publi-
cará en Xerais o conto Derra-

deira carta ós Reis Magos. Cara
o nadal Galaxia fará chegar ás
librerías Harry Potter e a cáma-
ra dos segredos.

Ir Indo e Sotelo Blanco
A editorial Sotelo Blanco pre-

para catro volumes da colec-
ción Eu aprendo, que se publi-
ca en galego e inglés e estarán
dedicados á cidade, á granxa,
á casa e ó tempo libre. Ir Indo
editará Leo era un león, de Ma-
ría Canosa e O verdadeiro señor
Pepe, de Isabel Cao.

Xerais infantil editará, entre
outros títulos, Estanislao, prín-
cipe de Sofrovia, de Manuel Lo-
urenzo, e Camiño perigoso, con

textos de Ánxela Loureiro e
ilustracións de Abraldes.
A casa da luz é o título da

nova novela de Xabier P. Do-
campo, con debuxos de Xosé
Cobas.

Outras novidades que edita-
rá Xerais son as que asinan
Xosé Miranda e Antonio Rei-
gosa, Cando os animais fala-
ban. Cen historias daquel tempo,
Fran Alonso, A casa da duna, e
Carmen Torres Paris que tradu-
ce ó galego Contos de Perrault,
os tres exemplares dentro da
serie de álbumes infantis de Xe-
rais. Ademais, Miro Villar asina
Carlota e a bota perdida, con
ilustracións de Enjamio.

 CLAVES

Tódolos xéneros.
Aínda que os xéneros de

ficción e literatura infan-
til son os máis numerosos
dentro das novidades li-
terarias as editoriais ga-
legas ofertan ós lectores
obras de tódolos xéneros
literarios.

Fontes
Os premios literarios,

cada vez máis numero-
sos, son unha das fontes
nas que os editores bus-
can novas escritores.

Aparecen os textos galardoados
en varios premios literarios

A publicación de distintos
premios son outras novidades
literarias do outono. Así está
o Xerais, coa obra de Inma
López Silva Concubinas, unha
historia de amores e vingan-
zas protagonizada polas mu-
lleres dunha familia e que
discorre nun lugar, San Eirís,
onde os frades non morren e
o río baixa con auga vermella
cada 18 de xullo.

Fulxencio Novoa e o seu fi-
llo Xosé son dous tiradores
que acudirán as chamadas
das xentes do Incio para cazar
un lobo que comeu un par de
nenos e unha rapaciña que
pastoreaba ovellas. Así arrin-

ca a historia coa que Xosé Mi-
randa gañou o Merlín e que
leva por título Pel de lobo (Xe-
rais), outra novidade.

Marilyn en Galaxia
Galaxia publicará dous pre-

mios de novela como son o
Manuel García Barros, que ga-
ñou Miguelanxo Fernández
con Un nicho para Marilyn,
e o Xosé Rubia Barcia, que
foi para a obra póstuma de
Antón Risco O embrión.

A esperanza bretona, obra
coa que Fernández Ocampo
gañou o Vicente Risco de
ciencias sociais acaba de ser
publicado por Sotelo Blanco.

Novo diccionario Xerais e a poesía
completa de Darío Xohán Cabana

Máis de corenta mil voces
normativas, a inclusión de eti-
moloxía e, por vez primeira, a
de láminas a toda cor son as
principais novidades da nova
edición do Gran Diccionario Xe-
rais da Lingua que chegará es-
tes días ás librerías galegas, se-
gundo fontes da editorial.

Xerais anuncia tamén outras
dúas obras lexicográficas como
son o Diccionario dos verbos
galegos Laverca, preparado por
Manuel González e outros pro-
fesores da Escola Superior de
Telecomunicación da Univer-
sidade de Vigo, e o Dicciona-
rio Tecnolóxico de Electricida-
de e Electrónica, preparado por

Emilio Rodríguez Portabales.
En Xerais Peto tamén sairá
unha obra sobre a lingua que
leva por título A normalización
lingüística.

Vinte cadernos
Na colección poética de Xe-

rais aparecerá toda a obra lí-
rica de Darío Xohán Cabana
baixo o título de Vinte cadernos.
Poemas 1969-2002, sen dúbida
unha obra que terá gran aco-
llida. Outras novidades neste
apartado son Damas negras,
unha antoloxía de música e
poesía cantada por mulleres e
Unha tarde de traballo nos bos-
ques do cánabo, o último poe-

PROTAGONISTAS -

CRÓNICA DUNHA SOCIEDADE

Rivas agrupa os seus
artigos xornalísticos
en «Muller no baño»

■ Manuel Rivas prepara
para o mes de novembro un
novo libro que levará por
título Muller no baño. Edi-
tada por Xerais, esta obra
recolle a obra xornalística
deste escritor, unha serie
de textos nos que Rivas fai
«unha lúcida reflexión so-
bre a creación e a sociedade
contemporánea», explican
fontes da editorial.

DÍA DAS LETRAS GALEGAS

Biografías de Avilés
de Taramancos en
Toxosoutos

■ As obras completas de
Avilés de Taramancos que
vai editar Espiral Maior e os
libros sobre o poeta anun-
ciados por Xerais e Galaxia
súmanse tres volumes da
editorial Toxosoutos: Dúas
biografías, de Aurora Marco
e Xosé Agrelo, e a reedición
dunha unidade didáctica so-
bre a obra do escritor.

